
HÓPHANDLEIÐSLA - BÓKARKYNNING
Eins og lesendum Fréttabréfsins er kunnugt mun handís standa fyrir 2ja daga námskeiði í hóphandleiðslu dagana 14. og 15. mars n.k. Þess vegna mun nú og í næstu Fréttabréfum verða kynnt stuttlega efni bókarinnar: 
Grupphandledning med yreksverksamma
eftir Mona Pertoft fjölskylduráðgjafa og Birgitte Larsen leg. psykoterpeut sem hafa langa reynslu í því að faghandleiða hópa. Þar sem sænskan er mörgum okkar ekki töm verður leitast við að endursegja textann á íslensku.  
Útgefandi: Almqvist & Wiksell Förlag. ISBN 91-21-58045-6
Aftan á bókarkápu stendur: Grupphandledning med yrkesverksamma er athyglisverð bók. Hún er nytsamt hjálpartæki fyrir alla sem vinna með fólk. Það deila höfundar reynslu sinni með lesendum og kynna fræðilegt módel þar sem bæði hæfni handleiðsluþega og það sem gerist í hópnum fær að njóta sín. Í seinni hluta bókarinnar er tilbúið dæmi þar sem: “Hanna segir frá nýju hlutverki sínu sem hóphandleiðari. Í sinni eigin handleiðslu þjálfar hún sig í að skilja það sem gerist og hvað hópurinn hennar er í sameiginlegri vinnu sinni.” 
Meðal efnis: Hvað er faghandleiðsla hópa? – Kostir og gallar hóphandleiðslu – Kenning um hóphandleiðslu – Handleiðslufasar – Það sem gerist í hópnum – Hjálparmeðul hóphandleiðarans – Samningurinn – Að taka á mótstöðu – Mat – Krísur hóphandleiðarans. 
Úr inngangi: Það hefur komið í ljós að handleiðsla starfsmanna sem vinna með fólk er mjög miklvæg. Einnig hafa sýnt sig kostir þess að handleiðslan fer fram í hóp.

Tvö dæmi um e-ð sem var ekki hóphandleiðsla. 

1) Höf. segja frá því að þegar þær byrjuðu með hóphandleiðslu hafi þær tekið ábyrgðina frá handleiðsluþegunum. Þær voru túlkendurnir sem gátu sýnt hæfni sína og kunnáttu. Þær upplifðu bæði aðdáun og að þær væru ómissandi. Hópurinn gerði engar athugasemdir en gekkst undir guðlega forsjá þeirra.
2) Eftir að hafa fræðst um hópefli lögðu höf. hina guðlega forsjá á hilluna en gerðust dularfullar, óafmarkaðar og hlustandi. Það leiddi til þess að í stað öryggis var hópurinn ráðvilltur sem stundum jaðraði við öngþveiti. 
Í næsta Fréttabréfi verður haldið áfram og birt svar höfunda við spurningunni: HVAÐ ER FAGHANDLEIÐSA HÓPA? Einnig verður birt skilgreining þeirra á hugtakinu og markmiðum þeirra verður lýst.

Vertu samferða sjálfum þér.
Jónas Jónasson

